E-Deascéal
Soiscéal Naomh Lúcás.

Tríd na súile is ea a thuigfimid cé hé Íosa.
Leanaimid linn gach Domhnach na míosa seo agus gach mí go deireadh mhí na Samhna - clabhsúr na Bliana Soiscéalaithe, -   ag leámh Soiscéal Naomh Lúcás.

Is Soiscéal é a bhfuil bá ar leith ag ealaíontóirí, filí, ceoltóirí agus daoine creidmheacha leis, leis na cianta.
Thug Dante “scríobhaí mhánlacht Chríost” ar Naomh Lúcás. Tiocfaimid ar fhíorthuiscint ar Íosa trí shoiscéal Naomh Lúcás ‘sna míonna romhainn.
Tugtar cuireadh duit leanacht ar aghaidh ag léamh Soiscéal Naomh Lúcás i d’aonar nó le daoine eile más fearr. Is trí léamh an tSoiscéil gur féidir linn tús a chur leis an athbheochan creidimh in ár saol. 

Soiscéal na trócaire agus na trua is ea soiscéal Naomh Lúcás. Is é is cuspóir an tsoiscéil ná a thaispeáint dúinn go bhfuil saol Chríost ar leanúint agus i gcomhthreo le saol na hEaglaise. Is í aidhm an údair a léiriú go bhfuil saol, teagasc agus cinniúint Íosa mar eiseamláir don phobal Críostúil.
Aistriúchán ar Fhocail Ardeaspaig Uí Mhairtín.

“ Aon áit ina bhfuil an Eaglais ann agus í ag ceiliúradh na hEocairiste, dearbhaíonn sé  aontacht an chine dhaonna, mar shiombail agus mar chothú, ag Corp agus ag Fuil Chríost, thartimpeall Tábla an Tiarna. Comhartha aontachta is ea an Eocairist. Iad siúd a ghlacann cuireadh chun séire an Uain, is finnéithe iad don chreideamh a ghineann tuiscint nua ar aontacht an chine dhaonna.” 
San e-phost seo tá breis eolais ar fáil ar www.yearofevangelisation.ie faoi imeachtaí i rith an tsamhraidh.

Corp agus Fuil Chríost.

Lúcás 9: 11 – 17.

Cothú an chúig mhíle duine. Bia don chúig mhíle duine.

¹¹. “Nuair a chuala na sluaite faoi, lean siad é; agus d’fháiltigh sé rompu agus labhair sé leo faoi ríocht Dé, agus leigheas sé an méid a bhí easlán. ¹². Faoin am sin bhí an tráthnóna beag ann; agus tháinig an daréag chuige go ndúirt leis, “ Cuir uait an slua go rachaidís thart faoi na bailte beaga agus an tír tart timpeall, go bhfaighidh siad lóistín agus bia; mar táimid anseo in áit gan áitreabh.” ¹³Ach ba é a dúirt sé leo, “Tugaigíse bia dóibh le n-ithe.” Ar siadsan leis, “Nil againn ach cúig bhuilín aráin agus dhá iasc – sin mura n-imímid a cheannach bia do na daoine seo uile.”  14 Mar bhí timpeall cúig mhíle fear acu ann. Agus dúirt sé leis na deisceabail, “Tugaigí orthu suí fúthu ina mbuíonta, agus caoga san uile bhuíon.” 15Agus rinne said amhlaidh, gur thug ar an iomlán suí. 16 Agus ghlac sé na cúig bhuilín aráin agus dá iasc, agus d’amharc sé in airde i dtreo neimhe, agus bheannaigh sé agus roinn sé iad, gur thug do na deisceabail iad lena leagan roimh an slua. 17 Agus d’ith siad uile a sá. Agus tógadh an fuílleach a fágadh, dhá chiseán déag de bhloghanna briste.

Machnamh Domhnaigh.

Cuireann Lúcás an-bhéim ar bhia agus ar itheachán sa soiscéal agus bíonn tagairt éigin fúthu go minic ann. Feictear Íosa ag dul chun boird, ag bord nó ag fágáil boird.

Nuair a thosaigh Sé ar a shaol poiblí rinne Sé troscadh ar bhia. Chomh maith bhí béile ceiliúrtha aige i dteach LEVI, nuair a d’fhill an mac drabhlásach agus nuair a bhí sé lena chairde MÁRTA agus MÁIRE

Rinne sé níos mó ná sin ag na hócáidí seo mar thug Sé maithiúnas don bhean pheacúil agus ar an mbóthar go EMMAUS chabhraigh sé leis an bheirt dheisceabal a gcreideamh a athnuachan.

Siombal is ea an tArán ar fhor-rochtan Dé lena phobal. Is comhartna fáilte, leighis agus beathaitheach é. Tugann Féile Chorp agus Fuil Chríost seans dúinn machnamh ar thíolacadh na hEocairiste. Is ceiliúradh í ina ndéanann Dia sinn a chothú le harán na beatha.

Díríonn na trí véarsaí  tosaigh den soiscéal thuas gur chuir Íosa fáilte roimh an tslua, gur labhair Sé faoi ríocht Dé agus gur leigheas Sé na heasláin. Trí ghné an-tábhachtach d’obair Íosa is ea fáilteachas, seanmóireacht agus leigheas.

Le teacht an tráthnóna éiríonn na deisceabail imníoch faoin slua. Iarrann siad cabhair ar Íosa. Dúírt Íosa leo bia a thabhairt don slua. Ní raibh mórán bia ag na deisceabail áfach. Dúirt Íosa leo iad a chur ina suí i ngrúpaí. Ní raibh freagra ar bith ag na deisceabail. Bhí Íosa ag iarraidh a gcreideamh a thástáil.  Rinne Íosa beart de réir A bhriathair i gcónaí. 

Thug siad an bia a bhí acu d’Íosa. Rinne Íosa ceithre rud ; d’ardaigh sé a shúile chun neimhe, bheannaigh agus bhris sé an bia agus thug dá dheisceabail é le dáileadh ar an slua. B’ócáid Eocairisteach é seo. Fuair gach duine bia agus bhí dhá chiseán déag de bhia fágtha. Is réamhchomhartha é den Súipéar Déanach nuair  a roinn Íosa é féin san Eochairist.

Tá cuntas ar an mhiorúílt seo le fáil sna ceithre shoiscéal.

Abhár paidreoireachta.

Múineann Íosa ceacht dúinn uile trí chabhrú leis na daoine a bhí  i ngátar agus teastaíonn uaidh go ndéanfaidh muidne an rud céanna. Is léiriú é seo ar na beannachtaí agus na maitheasaí atá faighte againnn ó Dhia trí Chríost. 

Guímis chun Dé agus ár mbuíochas a ghabháil le Dia. 

Maithiúnas don bhean pheacúil

Léigh : Lúcás
7: 36 - 



8: 1   - 3.  

Tá an cur síos seo sa soiscéal i gcoimhtheács bia agus béile. Thug Fairisíneach cuireadh d’Íosa chun béile. Tagann bean gur peacach í isteach chuig Íosa agus ungann sí Íosa. Ceapann an Fairisíneach nár cheart d’Íosa baint a bheith aige léi agus nach raibh fáilte roimpi sa teach. Titeann deora na mná ar chosa Íosa, triomíonn sí iad lena cuid gruaige, pógann sí iad agus ungann sí iad. Tugann Íosa freagra an an bhFairisíneach trí chomhairle a thabhairt dó i bhfoirm pharabail faoin bheirt a bhí i bhfiacha. Ardaíonn Íosa ceist an mhaithiúnais. Tugann Íosa maithiúnas don bhean pheacach de bharr méid a grá a léirigh sí d’Íosa.

Is cara na bpeacach é Íosa agus dheileáil Sé leis an mbean mar a dheileálann sé le haon pheacach.

Is ceart dúinne sampla Íosa a leanacht agus maithiúnas a thabhairt do dhaoine leis. Muna dtugaimid maithiúnas conas is féidir linn an maithiúnas a fhaighimid ó dhaoine eile agus ó Dhia a thuiscint.

Guímid go mbeimid buíoch nuair a thugtar maithiúnas dúinn agus go mbeimid flaithiúil agus sásta maithiúnas a thabhairt do dhaoine eile.

Machnamh.

Sa  coimhthéacs spioradálta  is ionann maithiúnas agus a thuiscint nach bhfuil rud ar bith a fhulaingímid ar aon dul lenar fhulaing Íosa ar an gcrois agus a fuair bás ar ár son cé go raibh Sé neamchiontach.

Má dhéanaimid ár bpianta agus ár bhfulaingt a aontú le pianta agus fulaingt Íosa neartófar ár saol agus ár misneach anama. Ansin beimid in ann smaoineamh orthu siúd a rinne olc nó coir orainn agus glacadh leo gan a ligean dóibh cur isteach orainn. 

Is féidir le Dia an peacach  a mhaitheamh mar tá grá Aige dúinn.

Lúcás 9: 18 – 24.

Dearbhú Pheadair faoi Íosa.

18 Agus tháinig na deisceabail air agus é ag urnaí ina aonar agus d’fhiafraigh sé díobh, “Cé a deir na daoine is mise?” 19 Agus d’fhreagair siad, “Eoin Baiste; ach go ndeir dream eile gur tú Elía; agus dream eile, go bhfuil duine de na seanfháithe i ndiaidh éirithe.” ²ºAgus dúirt sé leo, “Ach cé a deir sibhse is mise?” Agus d’fhreagair Peadar, “Críost Dé.” ²¹Ach bhagair sé orthu agus d’ordaigh sé dóibh gan a insint d’aon duine, ²² agus dúirt sé “Is iomaí rud a chaithfeas Mac an duine a fhulaingt agus diúltóidh na seanóirí agus na hardsagairt agus na scríobhaithe dó, agus beifear á chur chun báis, agus a thógáil ar aiséirí an triú lá.” ²³ Agus dúirt sé le cách, “Más toil le haon duine teacht i mo dhiaidh, diúltaíodh sé dó féin agus tógadh sé a chrois air féin go laethúil agus leanadh sé mise. 24Mar an té ar mhian leis a bheo a tharrtháil caillfidh sé é; agus an té a chaillfeas a bheo ar mo shonsa, tarrthóidh sé é. 

Machnamh Domhnaigh

Leagann Lúcás  béim ina shoiscéal ar phaidreoireacht Íosa. Léirítear misean Íosa dúinn trí phaidreoireacht. Leis an ngairm seo chun úrnaí tagaimid ar Íosa.

Iarrann Íosa ar na deisceabail a rá leis cé a deir na daoine is é. Tugtar freagraí difriúla. Ansin iarrann Íosa ar Pheadar a rá leis cé a deir sé is é. Freagraíonn Peadar gurb é Críost Dé é. Ansin sa soiscéal seo labhraíonn Íosa ar a pháis , mar a dhéanfaí é a dhiúltú agus é a chur chun báis agus mar a aiséireodh sé an triú lá. Tá Íosa ag tuar a pháise anseo. Fagtar na deisceabail trí na chéile.

Sa chuid deiridh den sliocht seo míníonn Íosa ceard is fíordheisceabal -  “Más toil le haon duine teacht i mo dhiaidh, diúltaíodh sé dó féin agus tógadh sé a chrois air féin go laethúil agus leanadh sé mise.”

Seo an tslí chun teacht ar Íosa agus aithne a chur air trí phaidreoireacht. 

Paidir i gcomhair na Scrúduithe

A Thiarna agus mé ag ullmhú don staidéar cuir do Naomh Spiorad chugam chun mé a threorú agus fanacht socair suaimhneach.

Cabhraigh liom mo dhícheall a dhéanamh ar lá mo scrúdaithe.

Tabhair suaimhneas , tuiscint agus críonnacht dom. Bí liom inniu agus de shíor.

Aiméan

Léigh:
Lúcás 9: 51 – 62.

Tá cur síos anseo conas mar a dhiúltaigh na daoine i mbaile de chuid na Samaratánach glacadh le hÍosa. Theastaigh ó Shéamas agus Eoin iad a lochtú. Cháin  Íosa an bheirt agus chuaigh siad ar aghaidh go baile eile.

Ar an tslí bhuail daoine leo ar theastaigh uathu Íosa a leanacht. Bhí cuid acu ar theastaigh uathu gnó  éigin a dhéanamh i dtosach. Dúirt Íosa leo – “Ní fiú ríocht Dé aon duine a leagas a lámh ar an tseirseach agus a amharcas ina dhiaidh.”

Machnamh Domhnaigh

Theastaigh ó Íosa a léiriú do na deisceabail nach nglacfaí leo i gcónaí agus iad a ullmhú chuige. Theastaigh ó Shéamas agus Eoin díoltas a bhaint amach ach cháin Íosa iad. 

Dhearbhaigh Peadar chomh maith a chreideamh in Íosa mar Chríost.

Léiríonn an sliocht chomh maith gur pribhléid agus dúshlán é Íosa a leanacht agus “Ní fiú ríocht Dé aon duine a leagas a lámh ar an tseirseach agus a amharcas ina dhiaidh.”

Caithfimid tiomantas iomlán a thabhairt d’Íosa.

Aistriúchán ar Fhocail Ardeaspaig Uí Mhairtín.

“Creidim go bhfuil an teagmháil le hÍosa  a fhaighimid i Soiscéal Naomh Lúcás, mar  bóthar romhainn ar an phroiseas leighis, atá de dhíth ar dhaoine, a bhraith go raibh institiúid na hEaglaise neamh-mhothálach, sotalach díomasach agus tiarnasach.

Iarraim oraibh agus go háirithe orthu siúd atá an-mhíshásta leis an Eaglais Chaitliceach mar institiúid in Érinn, ach atá fós sásta teachtaireacht Íosa a ghlacadh, tosú ag léamh na scrioptúr.

Ní bhfaighidh siad fíortheachtaireacht Íosa ag éisteacht le cláracha cainte. Caithfear an Creideamh a cothú  seachas ligean dó dul le sruth.”

Fógraí.

1.
Tá an Knock Summer Featival ar siúl don aoisghrúpa 18-35 ar 25-27 Meitheamh.

2.
Tá an Youth 2000 Annual Summer Youth Festival ar síul i Clonmacnoise ar 12-15 Lúnasa.

3. 
Tá tuilleadh eolais ar fáil ar  ríomhphost   evangelisation@dublindiocese.ie

